
1. ᐊᑐᐊᒐᖅ 

 

ᑭᒃᑯᑐᐃᓐᓇᕐᓂᒃ ᑐᓴᐅᒪᖃᑦᑕᖅᑎᑦᑎᔩᑦ ᐅᑎᖅᕕᐊᖃᑦᑕᕐᓂᐊᖅᑐᑦ ᐊᑐᓚᐅᖅᑕᕕᓂᖏᓐᓂᒃ ᐊᖏᖅᑕᐅᓯᒪᓪᓗᑎᒃ 

ᐊᐅᓪᓚᖅᓯᒪᓂᖏᓐᓄᑦ ᐊᐅᓪᓚᕐᓗᓂ ᐊᑭᓕᖅᑕᐅᔾᔪᓯᐊᖅ ᐊᑭᖓ ᐋᖅᑭᒃᑕᐅᓯᒪᔪᖅ ᒪᓕᒃᓗᒍ ᑎᑎᕋᖅᓯᒪᓂᖅ ᐃ 

ᑕᒡᕙᓂ ᓇᓃᓐᓂᖓ ᐊᑐᖅᓗᒍ. 

ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑐᓴᐅᒪᖃᑦᑕᖅᑎᑦᑎᔩᑦ ᐊᐅᓪᓚᖅᑎᑕᐅᔪᑦ ᑐᒃᓯᕋᕐᓂᖏᓐᓄᑦ ᓄᓇᕗᑦ ᒐᕙᒪᖏᑦ 

ᐊᖏᕈᑕᐅᔪᑦ ᐱᓕᕆᐊᑦ ᐃᓚᐅᓗᒋᑦ ᐃᖅᑲᓇᐃᔮᖅᑖᕋᓱᒃᑐᓄᑦ ᐊᐱᖅᓱᕐᓂᖅ, ᐅᕝᕙᓗ ᐃᓚᐅᖃᑕᐅᓗᓂ 

ᑲᑎᒪᔨᕋᓛᓂᒃ, ᑲᑎᒪᔨᓂᑦ ᐊᓯᖏᓐᓂᒡᓘᓃᑦ ᐋᖅᑭᒋᐊᓕᖕᓂᒃ, ᑕᐃᒪᐃᑦᑐᑦ ᐅᑎᖅᑎᑕᐅᔪᓐᓇᕋᔭᖅᑐᑦ ᒪᓕᒡᓗᒍ 

ᐊᑐᖁᔭᐅᔪᑦ.  

 

2. ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᑎᓕᐅᕈᑕᐅᓯᒪᔪᖅ 

 

ᐊᐅᓪᓚᕐᓗᓂ ᐊᑭᓕᖅᑕᐅᔾᔪᓯᐊᖅ ᑕᒪᑐᒨᖓᔪᓪᓗ ᑮᓇᐅᔭᖅᑖᕈᑎᑦ, ᐊᑐᕆᐊᓖᑦ, ᐊᒻᒪ ᐅᑎᖅᑎᒋᐊᓖᑦ 

ᐊᑎᓕᐅᖅᑕᐅᓯᒪᔭᕆᐊᖃᖅᑐᑦ ᑎᑎᕋᓕᐅᖅᓯᒪᑦᑎᐊᕐᓗᑎᒃ ᑕᒪᓐᓇ ᒪᓕᒡᓗᒍ ᐊᑐᖁᔭᐅᔪᑦ. 

 

2.1. ᐊᑐᓕᖅᑎᑕᐅᓂᖓ 

 

ᑖᓐᓇ ᐊᑐᖁᔭᐅᔪᖅ ᑐᕌᖓᔪᖅ ᐊᐅᓪᓚᕐᓗᓂ ᐊᑭᓕᖅᑕᐅᔾᔪᓯᐊᓕᒫᓄᑦ ᐊᑐᐃᓐᓇᐅᑎᑕᐅᔭᕆᐊᓖᑦ 

ᐊᐅᓪᓚᖃᑦᑕᖅᑐᓄᑦ ᐃᖅᑲᓇᐃᔮᖅ ᐱᓪᓗᒍ. (ᐃᓚᐅᖃᑕᐅᔪᑦ ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ 

ᑐᓴᐅᒪᖃᑦᑕᖅᑎᑦᑎᔩᑦ).  

ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑐᓴᐅᒪᖃᑦᑕᖅᑎᑦᑎᔩᑦ ᐃᒪᐃᑕᐅᔾᔮᖏᑦᑐᖅ “ᐊᐅᓪᓚᖅᓯᒪᔪᖅ” 

ᐱᓕᕆᐊᒃᓴᖃᖅᑎᑕᐅᓐᓂᕈᓂ ᓴᖅᑭᑎᑕᐅᓯᒪᓗᓂ ᐊᖓᔪᖅᑳᖃᕐᕕᖕᒥ, ᑭᓯᐊᓂ ᐱᓕᕆᔭᒃᓴᖓ 

ᐊᑐᖅᑕᐅᓐᓂᕐᓗᓂ ᐃᖅᑲᓇᐃᔭᕐᕕᖓᑕ ᐊᓯᐊᓂ ᐃᓚᖓ ᐱᓕᕆᐊᒃᓴᕐᔪᐊᖅ ᐅᕝᕙᓘᓐᓃᑦ 

ᑲᔪᓯᑐᐃᓐᓇᖅᑎᓪᓗᒍ. 

ᐊᑐᕆᐊᓕᒃ ᑖᓐᓇ ᐱᔾᔪᑕᐅᔪᖅ ᐊᖏᖃᑎᒌᒍᑎᓂᑦ ᐃᓕᔭᐅᔪᓂᒃ ᒐᕙᒪᖓᑦ ᓄᓇᕗᒥ. 

 

2.2. ᐊᑎᓕᐅᖅᑕᐅᔭᕆᐊᓕᑦ ᐊᐅᓪᓚᕐᓗᓂ ᐊᑭᓕᖅᑕᐅᔾᔪᓯᐊᑦ ᐊᒻᒪᓗ ᐊᔾᔨᕐᓚᖏᑦ ᐊᑭᓕᒐᒃᓴᑦ. 

 

ᐊᑎᓕᐅᖅᑕᐅᔭᕆᐊᓕᑦ ᐊᐅᓪᓚᕐᓗᓂ ᐊᑭᓕᖅᑕᐅᔾᔪᓯᐊᑦ ᑐᒃᓯᕋᐅᑎᓪᓗ ᐊᐅᓪᓚᕐᓗᓂ ᐊᑐᖅᑕᐅᔪᓐᓇᖅᑐᓂ 

ᐊᑎᓕᐅᖅᑕᐅᕌᓂᒃᓯᒪᔭᕆᐊᓕᑦ ᑐᒃᓯᕋᐅᑎᒥ ᐊᐅᓪᓚᕐᓗᓂ ᐱᓇᓱᐊᕆᐊᖅᑐᕐᓂᕐᒧ ᑕᑕᑎᕆᐊᓕᖕᒥ 



ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ  

ᐊᑐᐊᒐᖁᑎᖏᑦ 

ᐅᓂᒃᑳᑦᑎᐊᖅᓯᒪᓗᑎᒃ ᐊᐅᓪᓚᖅᓯᒪᔾᔪᑎᒋᓂᐊᖅᑕᖓᑕ ᒥᒃᓵᓄᑦ ᐊᒻᒪᓗ ᐊᑭᓪᓗᐊᖓᓂ ᓇᓗᓇᐃᖅᓯᒪᓗᓂ 

ᐅᕝᕙᓘᓐᓃᑦ ᐊᑕᑎᓪᓗᒍ. ᐊᑎᓕᐅᖅᑕᐅᓂᕐᒧᑦ ᐊᖏᖅᑕᐅᔾᔪᑎᑦ ᐱᓕᕆᔭᕐᑐᕐᓗᓂ ᐊᐅᓪᓚᕐᓂᕐᒧᑦ 

ᐃᒪᐃᓕᖓᔪᑦ; 

1) ᒥᓂᔅᑕᐃᑦ ᐊᑎᓕᐅᕈᓐᓇᖅᑐᑦ ᓇᖕᒥᓂᖅ ᐊᑐᕐᓂᐊᖅᑕᒥᖕᓂᒃ ᐱᓕᕆᔭᖅᑐᕐᓗᑎᒃ ᐊᐅᓪᓚᕐᓂᐊᕐᓗᑎᒃ 

ᐊᑐᕐᓂᐊᖅᑕᖏᓐᓂᒡᓗ ᑕᒫᓂ ᑲᓇᑕᒥ. 

2) ᒥᓂᔅᑕᐅᑉ ᑐᒡᓕᖏᑦ ᐊᑎᓕᐅᕈᓐᓇᖅᐳᑦ ᐊᑐᓕᕐᓂᐊᖅᑎᓪᓗᒋᑦ ᓇᖕᒥᓂᖅ ᐱᓕᕆᔭᕐᑐᕐᓗᑎᒃ 

ᐊᐅᓪᓚᕐᓂᐊᖅᑎᓪᓗᒋᑦ ᑐᒃᓯᕋᐅᑦ, ᑭᓯᐊᓂᓕ, ᖃᐅᔨᒃᑲᐃᒋᐊᖃᖅᑐᑦ ᒥᓂᔅᑕᒥᖕᓂᒃ ᑎᑎᖃᑎᒍᑦ 

ᐊᐅᓪᓚᕐᓂᐊᕐᓂᕐᒥᓂᒃ ᐊᑲᐅᓈᖅᑐᒃᑯᑦ ᐊᐅᓪᓚᓚᐅᖏᓐᓂᕐᒥᓂᒃ, ᒥᓂᔅᑕᒧᓪᓗ ᐊᑎᓕᐅᖅᑕᐅᓗᓂ 

ᐊᖏᕈᑕᐅᒍᓂ ᐊᑭᓕᖅᑕᐅᓚᐅᖏᓐᓂᕐᒥᓂ.  

ᓄᖅᑲᖓᓂᖅ ᐃᖅᑲᓇᐃᔭᕐᕕᖕᒥ ᐃᓚᐅᒍᓂ ᐱᓕᕆᔭᖅᑐᕐᓂᕐᒧᑦ ᐊᐅᓪᓚᕐᓯᒪᓂᐊᕐᓗᓂ, ᑐᒃᓯᕋᐅᑎ 

ᐊᐅᓪᓚᕐᓂᐊᕐᓂᕐᒧᑦ ᑕᑯᓇᒃᑕᐅᒃᑲᓐᓂᕆᐊᓕᒃ ᐊᑎᓕᐅᖅᑕᐅᓗᓂᓗ ᒥᓂᔅᑕᒧᑦ. ᐊᐅᓪᓚᕈᑎᒃᓴᖅ 

ᑐᒃᓯᕋᐅᑦ ᐃᓚᖃᕆᐊᓕᒃ ᐊᑎᓕᐅᖅᑕᐅᓯᒪᔪᒥᒃ ᐊᐅᓪᓚᕐᓂᕐᒧᑦ ᑕᑕᑎᕆᐊᓕᒃᒥ, ᖃᓪᓗᓈᓄᑦ 

ᐊᐅᓪᓚᕈᑎ ᐱᓕᕆᔭᖅᑐᕐᓂᕐᒧᑦ ᑕᑕᑎᕆᐊᓕᒃ (ᐱᑕᖃᖅᐸᑦ) ᐊᒻᒪ ᐊᑎᓕᐅᖅᑕᐅᓯᒪᔪᖅ 

ᓄᖅᑲᖓᔾᔪᑎ ᑕᑕᑎᕆᐊᓕᒃ.  

3) ᒥᓂᔅᑕᐅᑉ ᑐᒡᓕᖏᑦ ᑲᒪᔨᐅᕗᑦ ᐱᓕᕆᔭᖅᑐᕐᓗᓂ ᐊᐅᓪᓚᕐᓂᕐᒧᑦ ᐊᒻᒪ ᐊᑭᓕᕆᐊᓕᖏᓐᓂ 

ᐃᖅᑲᓇᐃᔭᖅᑏᑦ ᐱᓕᕆᕝᕕᖏᓐᓂ ᐊᒻᒪᓗ ᐱᔪᓐᓇᖅᐳᑦ ᑭᒡᒐᕐᒥᒃ  ᑭᒃᑯᑐᐃᓐᓇᕐᓂᒃ 

ᑐᓴᐅᒪᖃᑦᑕᖅᑎᑦᑎᔨᓂᒃ ᐊᖏᖅᑕᐅᔪᓐᓇᖅᑎᑦᑎᓗᑎᒃ ᐱᓕᕆᔭᖅᑐᕐᓂᕐᒧᑦ ᐊᐅᓪᓚᕈᑎᒥᒃ 

ᐊᑭᓕᒐᒃᓴᓂᒡᓗ ᐃᑲᔫᑎᓂᒃ ᐃᖅᑲᓇᐃᔭᖅᑎᓄᑦ. ᑭᒡᒐᖅᑐᖅᑕᐅᓂᖅ ᐱᔪᓐᓇᕐᓂᕐᒧᑦ 

ᓇᓗᓇᐃᑦᑎᐊᖅᓯᒪᔭᕆᐊᓕᒃ ᐊᒻᒪ ᑎᑎᕋᖏᑦ. 

4) ᐱᓕᕆᔭᖅᑐᕐᓗᓂ ᐊᐅᓪᓚᕐᓂᖅ ᐊᐅᓪᓚᖃᑦᑕᖅᑐᓄᑦ ᒥᓂᔅᑕᐅᑉ, ᒥᓂᔅᑕᐅᑉ ᑐᒡᓕᐊᑕ ᐊᓯᖏᓐᓄᑦ  

ᐊᖏᖅᑕᐅᒃᑲᓐᓂᕆᐊᖃᖅᐳᑦ, ᑕᕝᕙᓂ ᐱᓕᕆᔭᖅᑐᕐᓗᓂ ᐊᐅᓪᓚᕆᐊᖃᕐᓂᕐᒥ ᐊᑭᓕᒐᒃᓴᓂᒡᓗ 

ᑕᑕᕆᐊᓕᖕᒥ, ᐊᐅᓪᓚᖅᑎᐅᔫᑉ ᑲᒪᔨᖓᓄᑦ ᐊᒻᒪ ᑭᒃᑯᑐᐃᓐᓇᕐᓂᒃ ᑐᓴᐅᒪᖃᑦᑕᖅᑎᑦᑎᔨᒧᑦ  

ᐱᔨᑐᖃᐅᓂᖅᓴᒧᑦ ᑭᒡᒐᕐᒥᑦ ᐊᐅᓪᓚᕈᑎᒥᒃ ᐱᔪᓐᓇᕐᓂᓕᖕᒥᒃ, ᐊᐅᓪᓚᑲᑕᒃᑎᐅᑉ ᑲᒪᔨᖓ 

ᐱᖃᖏᑉᐸᑦ ᑭᒡᒐᕐᒥᒃ ᐊᐅᓪᓚᕐᓂᕐᒧᑦ ᐊᑎᓕᐅᕈᓐᓇᖅᑐᒥᒃ. 

5) ᐱᔭᕆᐊᖃᖅᑐᓂᒃ ᐊᑐᕆᐊᓕᖕᓂᒃ, ᑕᐃᒪᐃᓐᓅᓕᖓᔪᓅᖏᑐᐊᖅᐸᑦ ᑭᖑᕙᕆᐊᖅᓯᒋᐊᖃᕐᓗᓂ 

ᐊᐅᓪᓚᕐᓂᐊᕐᓗᓂ ᐊᖏᖅᑕᐅᔭᕆᐊᖃᕐᓂᖓᓄᑦ, ᐊᖏᖅᑕᐅᓂᖅ ᐱᓯᒪᔭᐅᔭᕆᐊᓕᒃ ᑭᖑᓂᐊᒍᑦ 

ᐊᐅᓪᓚᕐᕕᒃᓴᐅᑉ. 

6) ᐊᐅᓪᓚᕐᓂᖅ ᓄᓇᕗᑦ ᓯᓚᑖᓄᑦ ᐊᑎᓕᐅᖅᑕᐅᔭᕆᐊᓕᒃ ᑐᒃᓯᕋᐅᑦ ᐊᐅᓪᓚᖅᑎᐅᑉ ᑎᓕᔭᐅᓯᒪᓗᓂ 

ᒥᓂᔅᑕᐅᑉ ᑐᒡᓕᐊᓄᑦ (ᑭᒡᒐᖅᑐᐃᔨᓘᓐᓃᑦ). 

7) ᒥᓂᔅᑕᐃᑦ ᐊᐅᓪᓚᕈᒪᓇᔭᖅᑐᑦ ᑲᓇᑕᐅᑉ ᓯᓚᑖᓄᑦ ᒐᕙᒪᒃᑯᑦ ᐊᑭᓖᓂᐊᖅᑎᓪᓗᒋᑦ ᑐᒃᓯᕋᕆᐊᖃᖅᑐᑦ 

ᓯᕗᓕᖅᑎᒧᑦ ᐊᖏᖅᑕᐅᔭᕆᐊᓕᒃ ᐊᐅᓪᓚᓚᐅᖏᓐᓂᖓᓂ. 

8) ᐱᓕᕆᐊᖃᕐᓂᕐᒧᑦ ᐊᐅᓪᓚᕐᓂᖅ ᑲᓇᑕᐅᑉ ᓯᓚᑖᓄᑦ, ᒥᓂᔅᑕᐅᑉ ᐊᓯᖏᑦ, ᐊᖏᖅᑕᐅᔭᕆᐊᓖᑦ 

ᐊᐅᓪᓚᖅᑎᐅᑉ ᒥᓂᔅᑕᖓᓄᑦ (ᑭᒡᒐᖅᑐᐃᔨᓘᓐᓃᑦ). 

 

2.3. ᐅᑎᖅᑎᑕᐅᔪᓐᓇᖅᑐᑦ ᐊᑐᖅᑕᕕᓃᑦ 

 

ᐊᑐᐃᓐᓇᐅᑎᑕᐅᔪᖅ ᐅᕙᓂ FAM 813-1, ᒪᓕᒐᐅᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ ᐊᑐᕈᓐᓇᕐᓗᑎᒃ 

ᐊᐅᒃᑕᔫᒥᒃ ᑮᓇᐅᔭᖃᐅᒻᒥᒃ ᐊᔪᕐᓇᖏᑦᑐᖅ ᐱᔭᖃᕈᓐᓇᕐᓂᕐᒧᑦ ᐊᐅᓪᓚᕐᓂᕐᒧᑦ ᑐᔪᕐᒥᕕᖕᓄᓪᓗ. 



ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ  

ᐊᑐᐊᒐᖁᑎᖏᑦ 

   

ᑐᑭᒧᐊᕈᑎᒃᓴᐅᑉ ᓈᓴᐅᑖ. 820-1  3 ᒪᒃᐱᒐᖅ ᐅᕙᙵᑦ 7 8 

ᐃᒃᐱᐊᕐᔪᖕᒥᖕᖔᖅᑐᑦ ᐊᑐᖅᑕᐅᔪᑦ ᓂᕆᔾᔪᑎᒧᑦ, ᐊᑲᕐᕆᔮᕈᑏᑦ ᐊᒻᒪ ᐊᓯᖏᑦ ᐊᑭᓕᕆᐊᓕᑦ 

ᐅᑎᖅᑎᑕᐅᖃᑦᑕᕐᓂᐊᖅᑐᑦ ᑐᓂᔭᐅᓚᐅᖅᑎᓪᓗᒍ ᐊᐅᓪᓚᕐᓂᕐᒧᑦ ᐊᖏᖅᑕᐅᔾᔪᑎ ᐊᒻᒪ ᐊᑐᕐᓂᕐᒧᑦ 

ᑐᒃᓯᕋᐅᑦ ᑕᑕᑎᕆᐊᓕᒃ, ᐃᒪᐃᑉᐸᑦ: 

1) ᐊᐅᓪᓚᕐᓂᖅ ᐊᒻᒪ ᑐᔪᕐᒥᔾᔪᑎᑦ ᐊᑭᓕᕆᐊᓕᑦ ᐊᑭᓕᖅᑕᐅᓗᑎᒃ ᓇᖕᒥᓂᖅ ᑮᓇᐅᔭᒧᑦ ᐅᕝᕙᓘᓐᓃᑦ 

ᓇᖕᒥᓂᖅ ᐊᐅᒃᑕᔫᒥᓄᑦ ᑮᓇᐅᔭᒃᑯᕕᖓᓂ, ᐅᑎᖅᑎᑕᐅᓂᐊᖅᑐᖅ ᐊᑐᕐᓗᒍ ᓇᓗᓇᐃᖅᓯᒪᔪᖅ 2.4 

ᐊᒻᒪ 2.5. 

2) ᓂᕆᔾᔪᑏᑦ ᐅᑎᖅᑎᑕᐅᖃᑦᑕᕐᓂᐊᖅᑐᑦ ᐊᑭᖓ ᐋᕿᒃᑕᐅᓯᒪᔪᖅ ᒪᓕᒡᓗᒍ ᐅᐃᒍᐊ ᐃ, 

ᐃᓚᐅᖏᓪᓗᒍ ᐊᓯᐊᒍᑦ ᐋᕿᒃᑕᐅᓯᒫᓂᒃᑐᖅ ᑕᒡᕙᓂ ᐊᑐᖁᔭᐅᔪᓂ (ᓇᓕᖃᖃᕆᐊᖃᖏᑦᑐᖅ). 

a) ᐊᑕᐅᓯᖅ ᓂᕆᔾᔪᑎ ᐊᒥᒐᓗᐊᖅᐸᑦ ᓇᓕᐊᖕᓂᑭᐊᖅ ᓄᓇᓕᖕᒥ, ᐊᐅᓪᓚᖅᓯᒪᔪᖅ 

ᑐᒃᓯᕋᕈᓐᓇᖅᑐᖅ ᐊᑭᓕᒐᒃᓴᓪᓚᑦᑖᖓᓂᒃ ᑕᒪᐃᓐᓄᑦ ᓂᕆᔾᔪᑎᓄᑦ (ᓇᓕᖅᑲᑦ ᐱᔭᐅᔭᕆᐊᓕᑦ).  

ᓇᓕᖅᑲᐃᑦ ᑐᓂᔭᐅᔪᓐᓇᖏᑉᐸᑕ, ᐅᑎᖅᑎᕕᐅᓇᔭᖅᑐᖅ ᐊᑐᕐᓗᒍ ᓂᕆᔾᔪᑎᓄᑦ ᐊᑭᖓ 

ᐋᕿᒃᑕᐅᓯᒪᔪᖅ ᒪᓕᒡᓗᒍ ᐅᐃᒍᐊ ᐃ-ᒥ.  

b) ᐱ) ᐊᑭᖓ ᓂᕆᔾᔪᑏᑦ ᐃᓚᐅᔭᕆᐊᖃᖏᑦᑐᑦ ᑐᔪᕐᒥᔾᔪᑎᒧᑦ ᐊᑭᓕᕆᐊᓕᖕᓄᑦ. 

c) ᑎ) ᐃᒥᕐᓗᖕᓄᑦ ᐊᑭᓕᐅᑏᑦ ᐅᑎᖅᑎᑕᐅᔪᓐᓇᖏᑦᑐᑦ. 

d) ᑭ) ᐃᒪᐃᒐᔪᒃᑐᖅ ᓂᕆᔾᔪᑎᖃᖅᑎᑕᐅᔪᖅ ᑲᑎᒪᓂᕐᓄᑦ ᐅᕝᕙᓗ ᐃᓕᓐᓂᐊᓚᐅᑲᖕᓂᕐᒧᑦ, 

ᓂᕆᔾᔪᑎᓄᑦ ᑐᒃᓯᕋᕆᐊᖃᖏᑦᑐᖅ ᓂᕆᔾᔪᑎᒋᓚᐅᖅᑕᖏᓐᓄᑦ ᑕᐃᑲᓂ. ᐅᑎᖅᑎᕝᕕᐅᓂᖅ 

ᐊᑐᖅᑕᐅᔪᓐᓇᖅᑐᖅ ᓂᕆᓚᐅᕐᓂᖅᐸᑕ ᓇᓕᖃᖃᖅᐸᑕᓗ.  

e) ᒋ) ᐃᒪᐃᑕᐅᒐᔪᒃᑐᖅ ᐊᐅᓪᓚᖃᑦᑕᖅᑐᑦ ᓂᕆᔪᓐᓇᖅᑐᑦ ᐊᐅᓪᓚᓚᐅᖏᑎᓪᓗᒋᑦ 

ᑎᑭᓚᐅᖅᑎᓪᓗᒋᓪᓗ ᐊᖏᕐᕋᒥᖕᓄᑦ, ᐅᕝᕙᓗ ᐃᖅᑲᓇᐃᔭᕐᕕᖕᒥᓄᑦ. ᐅᑎᖅᑎᕕᐅᔾᔮᖏᑦᑐᖅ 

ᐊᐅᓪᓚᕐᕕᓪᓚᑦᑖᖓᓂ ᐱᒋᐊᕐᓗᓂ. 

i) ᐃᒪᐃᑎᑦᑎᔾᔮᖏᑦᑐᖅ ᐊᐅᓪᓚᕐᓂᐊᖅᑐᖅ ᐅᓪᓚᕈᒻᒥᓴᔾᔮᖏᑦᑐᖅ ᐊᖏᕐᕋᒥᓂ 

ᐊᑯᓐᓂᖓᓂ 06:30 ᐊᒻᒪ 08:30 ᐃᑲᕐᕋᐃᑦ;  

ii) ᐅᖓᑖᓅᖅᐸᑦ 13:30 ᐃᑲᕐᕋᖅ ᓂᕆᓐᓇᒥᒡᓗ ᐊᖏᕐᕋᒥ ᓂᕆᔪᓐᓇᕐᓂᐊᖅᐸᑦ; 

iii) ᐅᖓᑖᓅᖅᐸᑦ 18:30 ᐃᑲᕐᕋᖅ ᓂᕆᔪᓐᓇᕐᓗᓂᓗ ᐊᖏᕐᕋᒥᓂᒃ.   

ᐅᑎᖅᕕᐅᔪᓐᓇᔾᔮᖏᑦᑐᖅ ᑎᑭᕝᕕᒃᓴᓪᓚᑦᑖᖓ ᐃᒪᐃᑉᐸᑦ: 

iv) ᓯᕗᓂᖓᒎᖅᐸᑦ 07:30 ᐃᑲᕐᕋᖅ ᐱᕕᖃᕐᓗᓂᓗ ᐅᓪᓛᕈᕐᒥᓴᕆᐊᒃᓴᖅ; 

v) ᓯᕗᓂᖓᒍᑦ 12:30 ᐃᑲᕐᕋᖅ ᓂᕆᓐᓇᒥ ᓂᕆᔪᓐᓇᕐᓗᓂ; ᐅᕝᕙᓘᓐᓃᑦ  

vi) ᓯᕗᓂᖓᒍᑦ 18:30 ᐃᑲᕐᕋᖅ ᓂᕆᔪᓐᓇᕐᓗᓂ ᐅᓐᓄᒃᑯᑦ. 

 

3) ᐊᓯᖏᑦ ᐊᑐᑦᑎᐊᕈᓐᓇᖅᑐᑦ ᐱᓕᕆᔭᕐᑐᕐᓂᕐᒧᑦ ᐊᐅᓪᓚᕐᓗᓂ ᐊᑐᕆᐊᓖᑦ (ᑕᑯᓗᒍ ᐅᐃᒍᐊ ᐃ) 

ᐅᑎᖅᑎᑕᐅᓂᐊᖅᑐᑦ, ᐅᑯᐊ ᐃᓚᐅᓗᑎᒃ: 

a) ᐃ) “ᐊᑲᕐᕆᔮᕈᑏᑦ” ᐱᔪᓐᓇᖅᑐᑦ ᐱᔨᑦᑎᕋᖅᑎᒧᑦ ᐊᑭᓖᓂᖅ, ᓇᖕᒥᓂᕐᒨᖓᔪᑦ ᐅᖃᓗᒍᑏᑦ, 

ᐊᓯᖏᓪᓗ ᒥᑭᑦᑐᑦ ᐊᑭᓕᕆᐊᓖᑦ ᐊᑭᓕᖅᑕᐅᔪᓐᓇᖅᑐᑦ, ᐊᑭᖓ ᐋᕿᒃᓯᒪᔪᖅ ᒪᓕᒡᓗᒍ ᐅᐃᒍᒥ 

ᐃ, ᐅᓪᓗᖅ ᒪᓕᒃᓗᒍ ᐊᐅᓪᓚᖅᓯᒪᓂᖓᓂ - ᐊᐅᓪᓚᖅᓯᒪᒍᓂ ᐅᓪᓗᖅ ᐊᑕᐅᓯᐅᖏᑦᑐᒥᒃ, 

b) ᐱ) ᒐᕙᒪᒃᑯᓐᓄᑦ ᐃᖅᑲᓇᐃᔭᕐᓂᕐᒧᑦ ᐅᖃᓘᑏᑦ (ᓇᓕᖅᑲᖃᕆᐊᓕᒃ): 



ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ  

ᐊᑐᐊᒐᖁᑎᖏᑦ 

c) ᑎ) ᓄᑕᕋᖏᑦ ᑲᒪᒋᔭᐅᒃᐸᑕ ᐊᑭᓕᕆᐊᓖᑦ (ᐅᖓᑖᓅᖅᐸᑦ ᐊᑐᕋᔭᓪᓗᐊᖅᑐᑦ) 

ᑕᐃᒪᐃᔾᔪᑎᖃᕐᓗᓂ ᐱᓕᕆᔭᖅᑐᖅᑑᑉ ᐊᐅᓪᓚᖅᓯᒪᓂᖓᓄᑦ, ᐊᑭᖏᑦ ᐋᕿᒃᑕᐅᓯᒪᔪᑦ ᒪᓕᒡᓗᒋᑦ 

ᐅᐃᒍᒥ ᐃ (ᓇᓕᖃᖃᕆᐊᓕᒃ); 

d) ᑭ) ᐊᑭᓕᐅᑎᐅᒐᔪᒃᑐᑦ (ᓲᕐᓗ. ᑲᑉᐳᔾᔨᕖᑦ, ᑖᒃᓯᐅᑎᑦ, ᐊᓯᖏᓪᓗ) ᐃᑲᔪᖅᑕᐅᖏᓐᓇᕆᐊᓕᖕᓄᑦ 

ᐃᓕᖅᑯᓯᖅᓱᑦᑎᐊᖏᑦᑐᓄᑦ ᐊᐅᓪᓚᖅᑐᓄᑦ (ᓇᓕᖃᖃᕆᐊᓖᑦ); 

e) ᒋ) ᐃᓂᒃᑯᕕᖕᓄᑦ ᕿᔪᖁᑎᖃᓗᐊᕐᓂᕐᒧᑦ ᐊᑭᓕᕆᐊᓖᑦ ᐃᖅᑲᓇᐃᔭᕆᐊᖅᓯᒪᓗᓂ ᐱᓕᕆᒍᓂ 

ᐊᑲᐅᒋᔭᐅᔪᒥᒃ ᓇᓗᓇᐃᖅᐸᑦ (ᓇᓕᖅᑲᖃᕆᐊᓕᒃ); ᐊᒻᒪ 

f) ᒥ) ᐊᓐᓄᕌᓂᒃ ᐅᐊᓴᐃᓂᖅ - ᒪᕐᕈᒃ (2) ᐅᓪᓘᒃ ᐱᐊᓂᒃᑎᓪᓗᒋᒃ ᐱᓕᕆᔭᕐᑐᖅᓯᒪᓗᓂ, ᐊᑭᖏᑦ 

ᐋᖅᑭᒃᓯᒪᔪᑦ ᒪᓕᒡᓗᒋᑦ ᐅᐃᒍᒥ ᐃ, (ᓇᓕᖅᑲᖃᕆᐊᓕᒃ). 

4) ᐃᓚᖏᑦ ᐃᖅᑲᓇᐃᔭᖅᑏᑦ ᑐᖕᖓᓱᒃᑎᑦᑎᑐᐃᓐᓇᕆᐊᓖᑦ, ᑭᓯᐊᓂ ᑕᐃᒪᐃᑦᑕᕆᐊᓖᑦ ᐊᑐᕐᓗᒍ 

ᐊᑐᖁᔭᐅᔪᖅ 811ᒥ, ᑐᖕᖓᓱᒃᑎᑦᑎᓂᖅ. ᐊᑭᓕᕆᐊᖃᖅᑐᑦ ᐊᑭᓕᒐᒃᓴᖑᕆᐊᓖᑦ 

ᑐᖕᖓᓱᒃᑎᑦᑎᓂᕐᒥᒃ ᐱᓇᓱᐊᒐᒃᓴᒦᑦᑐᖅ ᒪᓕᒡᓗᒍ. 

5) ᑖᒃᓯᕈᓐᓇᖅᑐᑦ (ᓇᓕᖃᖃᕆᐊᖃᖏᑦᑐᖅ ᐊᑭᖃᖅᑐᓄᑦ $8 ᐅᕝᕙᓗ ᒥᑭᓐᓂᖅᓴᒥᑦ).   ᑖᒃᓯᐅᑎᑦ 

ᓇᓗᓇᐃᖅᑕᐅᔭᕆᐊᓕᑦ ᐱᔾᔪᑎᖏᓐᓂᒃ ᖃᐅᔨᒪᓇᖅᑐᑦ ᐱᖏᓪᓗᒋᑦ. 

6) ᓇᓕᖅᑲᐃᑦ ᐱᔭᐅᔭᕆᐊᓕᑦ (ᑭᓯᐊᓂ ᓇᓗᓇᐃᖅᓯᒪᒃᐸᑦ ᐊᑐᖏᑦᑐᖅ ᑕᒡᕙᓂ ᐊᑐᖁᔭᐅᔪᒥ) 

ᐋᕿᑦᑎᐊᖅᓯᒪᖁᓪᓗᒍ ᐱᓕᕆᔭᕐᑐᕐᓗᓂ ᐊᐅᓪᓚᕐᓂᖅ ᑐᒃᓯᕋᐅᑦ, ᐊᐅᓪᓚᖃᑦᑕᖅᑐᓪᓗ 

ᐃᖅᑲᓇᐃᔮᖓ ᐱᓪᓗᒍ ᑕᒪᑐᒥᖓ ᒪᓕᑦᑎᐊᕋᓱᒋᐊᖃᖅᐳᑦ ᐊᑐᕆᐊᓕᖕᒥᒃ. ᑕᐃᒪᐃᒃᑲᓗᐊᖅᑎᓪᓗᒍ, 

ᐊᔪᕐᓇᖅᐸᑦ ᐱᓯᒪᒃᖠᑦᑎᐊᕆᐊᒥᒃ ᓇᓕᖅᑲᖅᑖᒥᒃ ᐊᓯᔾᔨᕈᑎᖓᓂᒡᓘᓐᓃᑦ ᓇᓕᖅᑲᒥᒃ, 

ᓇᓗᓇᐃᖅᑕᐅᓯᒪᔭᕆᐊᓕᒃ ᑐᒃᓯᕋᐅᑎᒥᒃ. ᐊᖏᖅᑎᐅᓗᓂ ᐊᑎᓕᐅᖅᑎ ᐊᑎᓕᐅᕌᕐᔪᒋᐊᓕᒃ 

ᑎᑎᕋᕐᒥᒃ ᐊᖏᕈᑎᒋᒍᓂᐅᒃ ᓈᒻᒪᖕᓂᖓᓄᑦ ᐊᑭᓕᕆᐊᓕᒃ ᓇᓕᖃᖃᖏᒃᑲᓗᐊᖅᑎᓪᓗᒍ. 

7) ᐊᐅᓪᓚᕐᓂᕐᒧᑦ ᑐᒃᓯᕋᐅᑎᑦ ᐊᖏᖅᑕᐅᔭᕆᐊᖃᖏᑦᑐᑦ ᐊᑭᓕᕆᐊᓖᑦ ᑐᔪᕐᒥᕕᖕᒦᑲᓐᓂᕐᓂᖅᐸᑦ, 

ᓂᕆᔾᔪᑎᖏᑦ, ᐊᑲᕐᕆᔮᕈᑏᑦ, ᐊᓯᖏᓪᓗ. ᐊᓯᐊᒍᑦ ᐋᕿᒃᑕᐅᓯᒪᒃᐸᑦ, ᐊᖏᖅᑕᐅᓯᒪᓗᓂ 

ᐊᐅᓪᓚᖅᓯᒪᓂᐊᕐᓂᖓ ᓇᓗᓇᐃᖅᓯᒪᑦᑎᐊᖏᑉᐸᑦ ᐊᖏᖅᑕᐅᓯᒪᓗᓂ ᐊᑎᓕᐅᖅᑕᐅᓯᒪᓗᓂᓗ 

ᐱᔪᓐᓇᕐᓂᓕᖕᒧᑦ. 

8) ᒐᕙᒪᒃᑯᑦ ᓇᖕᒥᓂᕐᓗ ᐊᐅᓪᓚᕐᓂᖅ ᐊᑕᐅᑎᒃᑰᖅᐸᑎᒃ, ᐊᑭᓕᒐᒃᓴᑐᐊᑦ ᐊᑐᖅᑕᐅᓇᔭᖅᑐᑦ ᑖᓐᓇ 

ᓇᖕᒥᓂᖅ ᐊᐅᓪᓚᕐᓂᕐᒨᓚᐅᖏᒃᑯᓂ ᐅᑎᖅᑎᑕᐅᔪᓐᓇᖅᑐᑦ. 

9) ᖁᓖᑦ ᐅᓪᓗᐃᑦ ᐃᓗᐊᓂ (10) ᐃᖅᑲᓇᐃᔭᕐᓇᒥ ᐊᐅᓪᓚᖅᓯᒫᓂᒃᐸᑦ, ᐱᓕᕆᔭᖅᑐᕐᓂᕐᒧᑦ 

ᐊᐅᓪᓚᖅᓯᒪᓚᐅᖅᑐᖅ ᑐᓂᓯᒐᔭᖅᑐᖅ ᑐᒃᓯᕋᐅᑎᒥᓂᒃ ᐊᑭᓕᕆᐊᖃᖅᑐᓂᒃ ᐊᖏᖅᑕᐅᕙᒌᖅᓯᒪᔪᒥᒃ 

ᐊᐅᓪᓚᕈᓐᓇᐅᑎᒥᒃ ᐊᖏᖅᑕᐅᓯᒪᔪᒥᒃ ᐊᒻᒪ ᐊᑭᓕᕆᐊᓖᑦ ᑐᒃᓯᕋᐅᑕᐅᓯᒪᔪᓂᒃ ᑕᑕᑎᕈᑦ, 

ᐃᓚᖃᕐᓗᑎᒃ ᐃᑲᔪᕈᑎᓂᒃ ᑎᑎᕋᕐᓂᒃ ᐊᒻᒪ ᓇᓕᖅᑲᓂᒃ, ᐊᖏᖅᑕᐅᔭᕆᐊᖃᕐᒪᑦ ᓄᓇᕗᑦ 

ᒐᕙᒪᖓᓄᑦ. 

10) ᐊᑭᓕᐊᓂᒃᓯᒪᖏᑦᑐᒥᒃ ᐊᐅᓪᓚᕈᑎᒥᒃ ᐱᑕᖃᖅᐸᑦ, ᑐᒃᓯᕋᐅᑎᒥᒡᓗ ᐊᐅᓪᓚᕈᑎᒧᑦ 

ᑎᑎᕋᖅᓯᒪᖏᓪᓗᓂ ᐅᓪᓗᐃᑦ ᖁᓖᑦ (10) ᐃᖅᑲᓇᐃᔭᕐᓇᐅᑎᓪᓗᒍ ᐊᐅᓪᓚᖅᓯᒫᓂᓚᐅᕐᓗᓂ 

ᑮᓇᐅᔭᓕᐊᖓᓂ ᐲᖅᑕᐅᑐᐃᓐᓇᕆᐊᓕᒃ.  

 

 

  



ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ  

ᐊᑐᐊᒐᖁᑎᖏᑦ 

2.4. ᐊᔾᔨᕐᓚᖏᑦ ᐱᔾᔪᑕᐅᔪᑦ 

 

1) ᐊᐅᓪᓚᕐᓂᕐᒧᑦ ᐱᕙᒌᕈᑏᑦ: 

a) ᐃ) ᐱᓕᕆᔭᖅᑐᕐᓂᕐᒧᑦ ᐊᐅᓪᓚᖅᑎ ᑐᒃᓯᕋᕈᓐᓇᖅᑐᖅ ᐊᐅᓪᓚᕐᓂᕐᒧᑦ ᐱᕙᒌᕈᑎᒥᒃ 80% ᑎᑭᓪᓗᒍ 

ᐃᓱᒪᒋᔭᐅᔪᑦ ᐊᐅᓪᓚᕐᓂᕐᒧᑦ ᐊᑭᓪᓗᐊᑦ ᐊᑕᖏᓪᓗᓂ ᖃᖓᑦᑕᐅᑎ ᑐᔪᕐᒥᔾᔪᑏᓪᓗ (ᑕᑯᓗᒍ 

ᐊᑐᖁᔭᐅᔪᑦ 817-3). 

b) ᐱ) ᐊᐅᓪᓚᕐᓂᕐᒧᑦ ᐱᕙᒌᕈᑎᑦ ᑐᓂᔭᐅᔭᕆᐊᖃᖏᑦᑐᑦ ᐃᖏᕐᕋᔾᔪᑎᓄᑦ ᑐᔪᕐᒥᔾᔪᑎᓂᓪᓗ ᑖᓐᓇ 

ᐊᐅᓪᓚᖅᑎ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖓᑕ ᐊᐅᒃᑕᔫᖓ ᓄᓇᕗᑦ ᒐᕙᒪᖓᑕ ᐊᐅᒃᑕᔫᖓ 

ᐊᑐᖅᑕᐅᔭᕆᐊᓕᒃ. 

c) ᑎ) ᐃᖅᑲᓇᐃᔭᖅᑏᑦ ᐱᓚᐅᖅᑐᑦ ᐊᐅᓪᓚᕐᓂᕐᒧᑦ ᐱᕙᒌᕈᑎᒥᒃ ᐅᖓᑖᓅᖅᓯᒪᔪᖅ ᑐᒃᓯᕋᐅᑎᖓᓄᑦ, 

ᑐᓂᓯᔭᕆᐊᓖᑦ ᐃᓗᐊᓂ ᖁᓖᑦ ᐅᓪᓗᐃᑦ (10) ᐃᖅᑲᓇᐃᔭᕐᓇᐅᑎᓪᓗᒍ ᐊᐅᓪᓚᖅᓯᒪᓚᐅᖅᑎᓪᓗᒍ, 

ᓇᖕᒥᓂᖓᓂᖕᖔᖅᑐᒥᒃ ᓯᒃᑭᒥᒃ ᐅᕝᕙᓘᓐᓃᑦ ᓯᒃᑭᓕᐊᕆᓯᒪᔪᒥᒃ ᑎᑎᖅᑲᒃᑯᕕᖕᒥᖔᖅᑐᖅ ᐊᒥᐊᒃᑯᐊ 

ᐊᑭᓕᖁᓪᓗᒍ. 

d) ᑭ) ᐃᖅᑲᓇᐃᔭᖅᑎ ᐱᖁᔭᐅᖏᑦᑐᖅ ᐊᑕᐅᓯᐅᑉ ᐅᖓᑖᓂᑦ ᐊᐅᓪᓚᕐᓂᕐᒧᑦ ᐱᕙᒌᕈᑎᒥᒃ 

ᖃᖓᑐᐃᓐᓇᑦᑎᐊᒃᑯᑦ, ᒥᓂᔅᑕᒧᑦ ᑭᓯᐊᓂ ᐊᖏᖅᑕᐅᒃᑲᓐᓂᖅᓯᒪᔪᖃᖅᐸᑦ, ᒥᓂᔅᑕᐅᑉ ᑐᒡᓕᖓᓄᑦ 

ᐅᕝᕙᓗ ᐱᔪᓐᓇᕐᓂᖃᖅᑎᑕᐅᔪᒧᑦ. 

2) ᐃᖏᕐᕋᔾᔪᑏᑦ: 

a) ᖃᖓᑕᓲᒃᑯᑦ ᐊᐅᓪᓚᕐᓂᖅ ᒥᑭᓛᖓᓃᑦᑕᕆᐊᓕᒃ ᐊᑐᖅᑕᐅᒐᔪᒃᑐᒥ ᖃᖓᑦᑕᐅᑎᒥᑦ, 

ᐊᑖᓃᑦᑐᓂᒃ ᐊᓯᐊᒎᕆᐊᖃᕈᑎᒃ:  

i. ᒥᓂᔅᑕᐅᔪᖅ, ᒥᓂᔅᑕᐅᑉ ᑐᒡᓕᐊᑕ ᐊᖓᔪᖅᑳᖓ, ᑎᑎᕋᕐᑎᕋᓛᕐᓘᓐᓃᑦ 

ᒪᓕᒐᓕᐅᕐᕕᖕᒥ ᐊᐅᓪᓚᕈᓐᓇᖅᑐᑦ ᐱᓯᓂᓯᒃᑰᖓᔪᒃᑯᑦ 

ᓯᕗᓪᓕᐅᔾᔭᐅᔭᕆᐊᓕᒃᑯᓪᓘᓐᓃᑦ ᑲᑎᓪᓗᒋᑦ ᖃᖓᑕᓂᕐᒧᑦ ᐃᖅᑲᓇᐃᔮᑯᑦ 

ᐊᐅᓪᓚᕐᓂᕐᒥ ᖃᖓᑦᑕᓂᐅᓂᐊᕐᓂᓕᒫᑦ ᐃᓚᖏᓐᓂ ᐅᓪᓗᐃᓐᓇᒃᑰᕐᓗᑎᒃ 

ᐅᖓᑖᓅᖅᐸᑦ ᐃᑲᕐᕋᑦ ᑎᓴᒪᑦ.   

ii. ᐃᖅᑲᓇᐃᔭᖅᑎᓕᒫᑦ ᐊᖏᖅᑕᐅᔪᓐᓇᖅᑐᑦ ᐊᐅᓪᓚᕐᓂᕐᒧᑦ 

ᐱᓯᓂᓯᒃᑰᕐᓗᑎᒃ ᑲᔪᓰᓐᓇᕐᓂᖅ ᖃᖓᑕᓲᒃᑯᑦ ᐊᐅᓪᓚᕐᓂᖅ 

ᐅᖓᑖᓅᖅᐸᑦ 11-ᓄᑦ ᐃᑲᕐᕋᓄᑦ, ᓯᕗᓂᐊᒍᑦ ᐊᖏᖅᑕᐅᓯᒪᒃᐸᑦ 

ᐊᐅᓪᓚᕐᓂᕐᒧᑦ ᐱᔪᓐᓇᖅᑎᑕᐅᓂᕐᒧᑦ ᐊᑭᓕᒐᒃᓴᓄᓪᓗ ᑐᒃᓯᕋᐅᑎᒧᑦ 

ᑕᑕᑎᒐᒃᓴᒥᑦ.  

b) ᐱᔾᔪᑎᒋᓗᒍ ᑖᓐᓇ ᑐᑭᒧᐊᕈᑎᒃᓴᖅ, ᑲᔪᓰᓐᓇᕐᓗᓂ ᐊᐅᓪᓚᕐᓂᕐᒥ ᐃᑲᕐᕋᖓ ᐱᒋᐊᕐᓗᓂ 

ᐊᑕᐅᓯᖅ ᐃᑲᕐᕋᖅ ᐊᐅᓪᓚᕐᕕᒃᓴᒨᓚᐅᙱᑎᓪᓗᒍ ᐃᓱᓕᓪᓗᓂᓗ ᐃᑲᕐᕋᖅ ᐊᑕᐅᓯᖅ 

ᑎᑭᓚᐅᖅᑎᓪᓗᒍ ᐊᐅᓪᓚᕐᕕᖓᑕ ᑐᕌᕆᔭᖓᓄᑦ ᓄᓇᓕᖕᒧᓪᓘᓐᓃᑦ ᐅᓐᓄᐊᖏᓐᓇᕐᒧᑦ 

ᓄᖅᑲᓚᐅᑲᒃᕕᒃᓴᒧᑦ.  

c) ᐃᖅᑲᓇᐃᔮᒃᑯᑦ ᐊᐅᓪᓚᕐᓂᖅ ᐱᔪᒪᔭᕆᐊᖃᙱᑦᑐᖅ “ᓂᐅᑎᑕᐅᓗᓂ” ᐃᒃᓯᕙᐅᑕᖏᓐᓂ 

ᑮᓇᐅᔭᓕᐅᕋᓯᐅᖅᑎᓄᑦ ᐱᓯᒪᔪᓄᑦ. ᐊᑐᕋᔭᖅᐸᑦ ᐃᖅᑲᓇᐃᔮᒃᑯᑦ ᐊᐅᓪᓚᖅᑎ ᐱᔪᒪᙱᑎᓪᓗᒍ 

“ᓂᐅᑎᑕᐅᒃᐸᑦ” ᑮᓇᐅᔭᓕᐅᕋᓯᐅᖅᑎᓄᑦ ᐱᓯᒪᔪᓄᑦ, ᖃᓄᑐᐃᓐᓇᖅ ᐅᑎᖅᑎᑦᑎᓂᐊᕐᓂᕐᒧᑦ 

ᐱᑎᑦᑎᓇᓱᒍᑎᑦ ᐱᖁᔭᐅᔪᒧᑦ “ᓂᐅᑎᑦᑎᓂᕐᒥ” ᐊᑐᖅᑕᐅᓇᔭᖅᑐᖅ ᒥᒃᖠᒋᐊᖁᓪᓗᒍ ᓄᓇᕗᒻᒥ 

ᒐᕙᒪᒃᑯᑦ ᐊᑭᓕᒐᒃᓴᐅᑎᖓ.  



ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ  

ᐊᑐᐊᒐᖁᑎᖏᑦ 

   

ᑐᑭᒧᐊᕈᑎᒃᓴᐅᑉ ᓈᓴᐅᑖ. 820-1  6 ᒪᒃᐱᒐᖅ ᐅᕙᙵᑦ 7 8 

d) ᐱ) ᐊᐅᓪᓚᖅᑎ ᓈᓴᐃᖃᓯᐅᔾᔨᔭᕆᐊᖃᖏᑦᑐᖅ ᐱᓕᕆᔭᕐᑐᕐᓂᕐᒧᑦ ᐊᐅᓪᓚᕐᓗᓂ 

ᑭᖑᕙᕆᐊᕐᓂᖅᐸᑦ ᓇᖕᒥᓂᖅ ᐱᔪᒪᔭᓂ ᐊᑐᕐᓗᓂᐅᒃ. 

 

 

1) ᐃᖏᕐᕋᔾᔪᑏᑦ ᐱᓕᕆᔭᕐᑐᖅᑐᓄᑦ ᐊᐅᓪᓚᖅᑐᓄᑦ: 

a) ᐃ) ᐊᑐᖅᑐᐊᖅᑕᐅᔪᑦ ᐃᖏᕐᕋᔾᔪᑏᑦ (ᐊᖏᓗᐊᖏᑦᑐᑦ ᓄᓇᒃᑰᕈᑏᑦ, ᐊᖏᓂᖅᓴᒥᒃ ᐊᑐᕈᒪᓂᖅ 

ᐊᖏᖅᑕᐅᓯᒪᕙᒌᖅᐸᑦ ᑭᓯᐊᓂ) ᐊᑐᖅᑕᐅᔪᓐᓇᖅᑐᑦ ᐃᒪᐃᑉᐸᑦ ᐊᔾᔨᒌᖏᑦᑐᑦ, ᒪᑭᑕᓇᓱᐊᕈᑎᑦ, 

ᐊᒻᒪ ᐊᖏᖅᑕᐅᓯᒪᕙᒌᖅᐸᑦ. ᒐᕙᒪᒃᑯᓐᓄᑦ ᐊᑭᖓ ᐋᕿᒃᓯᒪᔪᖅ ᐊᑐᐃᓐᓇᐅᔪᑦ 

ᐱᓕᕆᔭᖅᑐᕐᓂᕐᒧᑦ ᐊᐅᓪᓚᕐᓂᕐᒥ; ᐊᑭᑐᓂᖅᓴᑦ ᖃᐅᔨᓴᖅᑕᐅᔭᕆᐊᓕᑦ. ᐊᐅᓪᓚᖅᑎ 

ᐱᔪᒪᔭᕆᐊᖃᖏᑦᑐᖅ ᐃᓚᒋᐊᕈᑎᒥᒃ ᓇᓪᓕᐅᒃᑯᒫᒥᒃ (ᐊᐳᕐᓂᕐᒧᑦ ᓱᕋᒃᑐᓄᒃ ᓴᒃᑯᐃᓂᖅ) 

ᐊᑭᓖᔾᔪᑎᑦ ᓄᓇᕗᑦ ᒐᕙᒪᖓᑦ ᓇᓪᓕᐅᒃᑯᒫᕈᑎᖃᕐᒪᑦ ᑕᒪᑐᒧᖓ ᐊᑦᑕᕐᓇᖅᑐᒧᑦ. 

b) ᑎ) ᑕᒪᐃᓐᓅᓕᖓᔪᖅ ᐊᑐᐊᒐᖅ, ᓇᖕᒥᓂᕐᒥᓂᒃ ᓄᓇᒃᑰᕈᑎᒥᒃ ᐊᑐᕐᓗᑎᒃ ᓄᓇᕗᑦ 

ᒐᕙᒪᖓᒎᕐᓗᑎᒃ ᐊᑐᖅᑕᐅᖁᔭᐅᖏᑦᑐᖅ. ᐅᑎᖅᑎᕝᕕᐅᓂᖅ ᐊᔪᕐᓇᕐᓂᐊᖅᑐᖅ ᓇᖕᒥᓂᕐᒥᓂᒃ 

ᓄᓇᒃᑰᕈᑎᒨᖅᐸᑦ ᐱᓕᕆᔭᖅᑐᖅᓯᒪᓗᓂ ᐊᐅᓪᓚᖅᓯᒪᔪᖅ ᐊᖏᖅᑕᐅᓪᓚᑦᑖᖅᓯᒪᒃᐸᑦ ᑭᓯᐊᓂ 

ᒥᓂᔅᑕᒧᑦ ᒥᓂᔅᑕᐅᑉ ᑐᒡᓕᐊᓄᓪᓘᓐᓃᑦ, ᐋᕿᒃᑕᐅᓯᒪᒃᐸᑦ ᓇᓗᓇᐃᒃᑯᑕᓕᖕᒥᒃ ᑭᓯᐊᓂ 

“ᐃᖅᑲᓇᐃᔭᕐᕕᖕᒥᑦ ᐊᑐᖅᑕᐅᔪᖅ” ᓇᓪᓕᐅᒃᑯᒫᖃᖅᑐᖅ ᓄᓇᒃᑰᕈᑎ. ᐊᑭᖓ ᐱᓯᒪᔭᐅᒃᐸᑦ 

ᐊᔾᔨᐅᖏᑦᑐᒥᒃ ᓇᓪᓕᐅᒃᑯᒫᕈᑎᒥᒃ ᐊᑭᓕᒐᒃᓴᐅᔭᕆᐊᓕᒃ ᐃᖅᑲᓇᐃᔭᖅᑎᒧᑦ. ᐅᑎᖅᑎᑦᑎᔾᔪᑏᑦ 

ᐊᑐᕐᓂᕐᒧᑦ ᓇᖕᒥᓂᖅ ᓄᓇᒃᑰᕈᒥᓂᒃ ᐊᑮᑦ ᐋᕿᒃᑕᐅᓯᒪᔪᓃᓐᓂᐊᖅᑐᖅ ᑕᒡᕙᓂ ᐅᐃᒍᐊ ᐃ. 

2) ᐊᖅᑯᑎᐅᖏᑦᑐᒃᑰᕈᓐᓇᖅᑐᑦ ᐃᖏᕐᕋᔾᔪᑎᑦ ᐱᓕᕆᔭᕐᑐᕐᓂᕐᒧᑦ ᐊᐅᓪᓚᖅᓯᒪᔪᓄᑦ: 

a) ᐃ) ᐱᓕᕆᔭᖅᑐᕐᓗᑎᒃ ᐊᐅᓪᓚᖅᓯᒪᔪᑦ ᐊᖅᑯᑎᐅᖏᑦᑐᒃᑰᕈᓐᓇᖅᑐᒥᒃ ᐃᖏᕐᕋᔾᔪᑎᒥᒃ ᐊᑐᖅᑐᖅ 

(ᐃᓚᐅᓗᑎᒃ ᓯᑭᑑᑦ ᐊᒻᒪ ᑎᓴᒪᓖᑦ) ᒥᑭᑦᑐᓪᓗ ᐅᒥᐊᑦ ᐊᖏᖅᑕᐅᓯᒪᔭᕆᐊᓖᑦ ᓯᕗᓂᐊᒍᑦ, 

ᐃᖏᕐᕋᔾᔪᑏᑦ ᐅᒥᐊᓪᓗ ᐊᑐᖅᑐᐊᖅᑕᐅᒐᓗᐊᖅᐸᑕ ᐅᕝᕙᓘᓐᓃᑦ ᓇᖕᒥᓂᖃᖅᑎᒧᑦ ᐱᒋᔭᐅᒃᐸᑕ. 

b) ᐱ) ᑎᓴᒪᓖᑦ ᑎᓴᒪᓂᒃ ᐅᖓᑖᓂᓘᓐᓃᑦ ᐊᒃᓴᓗᐊᖃᕆᐊᓖᑦ. ᐊᐅᓪᓚᖅᑎ ᐊᑐᕆᐊᓕᒃ 

ᐊᖏᕈᑕᐅᓯᒪᔪᒥᒃ ᐊᑦᑕᕐᓇᔾᔭᐃᒃᑯᑎᒥᒃ ᓇᓴᕐᒥᒃ ᐃᖏᕐᕋᒍᓂ ᐊᖅᑯᑎᑰᖏᑦᑐᖅ ᐃᖏᕐᕋᔾᔪᑎᒥᒃ, 

ᐊᒻᒪ ᐊᖏᖅᑕᐅᓯᒪᔪᒥᒃ ᐳᒃᑕᓚᕈᓐᓇᖅᑐᒥᒃ ᔭᐃᑲᖕᒥᒃ ᑕᐃᒪᖓᓕᒫᖅ ᐊᑐᕈᓂ ᐅᒥᐊᑯᓗᖕᒥᒃ. 

c) ᐅᑎᖅᑎᑕᒃᓴᖅ ᓄᓇᕗᒻᒥ ᒐᕙᒪᒃᑯᑦ ᐊᑐᕐᓗᓂᐅᒃ ᓇᖕᒥᓂᖅ ᐊᖅᑯᑎᒦᖏᑦᑐᑦ ᐃᖏᕐᕋᔾᔪᑎᑦ 

ᐊᑭᖃᕐᓂᐊᖅᑐᑦ ᐋᖅᑭᒃᓯᒪᔪᑎᒍᑦ ᐅᐃᒍᐊ ᐃ (ᓇᓕᖅᑲᖃᕆᐊᓕᒃ). ᓇᓪᓕᐅᒃᑯᒫᑦ, 

ᐋᖅᑭᒋᐊᖅᑕᐅᓃᑦ ᐊᓯᖏᓪᓗ ᓇᖕᒥᓂᕆᓂᕐᒧᑦ ᐊᑭᖏᑦ ᓇᖕᒥᓂᕆᓂᕐᒧᑦ ᐊᖅᑯᑎᒦᖏᑦᑐᑦ 

ᐃᖏᕐᕋᔾᔪᑎᑦ ᐅᒥᐊᓪᓗ ᓇᖕᒥᓂᖃᖅᑎᐅᔫᑉ ᑲᒪᒋᔭᕆᐊᖃᖅᑕᖏᑦ.  

d) ᑭ) ᓇᖕᒥᓂᕆᔭᐅᔪᖅ ᓄᓇᓯᐅᑎ ᐊᑐᖅᑕᐅᒃᐸᑦ, ᓇᓗᓇᐃᖅᓯᒪᔪᖅ ᑖᓐᓇᓪᓚᑦᑖᖑᓂᖓ 

ᓇᓂᑐᐃᓐᓇᖅ ᐊᑐᕈᓐᓇᕐᓂᕐᒧᑦ ᓇᓪᓕᐅᒃᑯᒫᕈᑎ ᐊᑭᓕᖅᓯᒪᔪᖅ ᑐᓂᔭᐅᔭᕆᐊᓕᒃ 

ᐊᑦᑕᕐᓇᕐᑕᐃᓕᑎᑦᑎᔩᑦ ᐊᐅᓚᑦᑎᔨᖏᓐᓄᑦ ᐊᐅᓪᓚᕐᓗᑎᒃ ᐊᑐᖅᑕᐅᓚᐅᖏᓐᓂᖓᓂ. 

3) ᓇᖕᒥᓂᕆᔭᐅᔪᖅ ᖃᖓᑕᓲᖅ 

ᐱᓕᕆᔭᖅᑐᕐᓂᕐᒧᑦ ᐊᐅᓪᓚᖅᑎ ᐊᑐᕆᐊᖃᖏᑦᑐᖅ ᓇᖕᒥᓂᕆᔭᐅᔪᒥᒃ ᖃᖓᑕᓲᒥᒃ, ᐅᕝᕙᓘᓐᓃᑦ 

ᖃᓄᐃᑦᑐᑐᐃᓐᓇᒥᒃ ᖃᖓᑕᓲᒥᒃ ᓚᐃᓴᓐᓯᖃᖏᑐᐊᖅᐸᑦ ᓇᓂᑐᐃᓐᓇᖅ ᐊᑐᕈᓐᓇᕐᓂᕐᒧᑦ ᐊᒻᒪ 

ᑖᔅᓱᒧᖓᑦᑎᐊᖅ ᐊᑐᔾᔮᖏᑉᐸᑦ (ᑕᑯᓗᒍ ᐊᑐᖁᔭᐅᔪᑦ 815 - ᖃᖓᑕᓲᒥᒃ 

ᓵᑐᖅᓯᓂᖅ). ᐱᓕᕆᔭᖅᑐᕐᓗᓂ ᐊᐅᓪᓚᖅᑎ ᐊᖁᑦᑕᕆᐊᖃᖏᑦᑐᖅ ᖃᖓᑕᓲᒥᒃ ᐱᓕᕆᔭᖅᑐᕐᓗᓂ 

ᐊᐅᓪᓚᕈᑎᖃᖅᐸᑦ. ᒥᓂᔅᑕᐃᑦ ᐊᒻᒪ ᐃᓚᐅᑎᑕᐅᔪᑦ ᐃᖅᑲᓇᐃᔭᖅᑏᑦ ᐊᑐᕆᐊᖃᖏᑦᑐᑦ ᑕᒪᑐᑎᖓ. 



ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ  

ᐊᑐᐊᒐᖁᑎᖏᑦ 

2.5. ᑐᔪᕐᒥᔾᔪᑏᑦ 

 

1) ᓇᖕᒥᓂᕆᔭᐅᔪᑦ ᑐᔪᕐᒥᕖᑦ: 

a) ᐃ) ᐱᓕᕆᔭᖅᑐᕐᓂᕐᒧᑦ ᐊᐅᓪᓚᖅᑎ ᒥᑭᒃᓕᑎᑦᑎᒋᐊᕆᐊᓕᒃ ᐊᑭᖓᓂᒃ ᓄᓇᕗᑦ ᒐᕙᒪᖓᓄᑦ 

ᐊᑐᕐᓗᑎᒃ ᑐᔪᕐᒥᕕᖕᓂ ᐊᒻᒪ ᒐᕙᒪᒃᑯᓐᓂ ᐊᑭᑭᒃᓕᒋᐊᕈᑎᒥᒃ ᑎᑎᕋᖅᓯᒪᔪᖅ ᖃᐅᓪᓗᖅᑕᓂ 

ᑎᑎᕋᖅᓯᒪᔪᓂᒃ ᐊᑐᕐᓗᑎᒃ ᑐᔪᕐᒥᕕᒃ ᐊᒻᒪ ᓄᓇᓯᐅᑎᒥᒃ ᐊᑐᖅᑐᐊᕐᓂᖅ ᓇᓗᓇᐃᖅᓯᒪᔪᓂᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᑐᖅᑕᐅᔭᕆᐊᓕᖕᓂᒃ ᐱᑕᖃᖅᑐᖅ. ᐱᔪᓐᓇᐅᑏᑦ 

ᐱᖃᕆᐊᓖᑦ ᐊᖏᖅᑕᐅᓚᐅᖏᓐᓂᖏᓐᓂ ᑖᔅᓱᒧᖓ ᐃᓄᖕᒧᑦ ᐱᔪᓐᓇᖅᑎᑦᑎᔪᒧᑦ 

ᐱᓕᕆᔭᖅᑐᖅᑑᑉ ᐊᐅᓪᓚᖅᑎᐅᑉ. The Directory is posted at http://www.njc-

cnm.gc.ca/directive/travel-voyage/s-td-dv-a3-eng.php. ᐱᓕᕆᔭᖅᑐᕐᓂᕐᒧᑦ 

ᐊᐅᓪᓚᖅᑎ ᑕᒪᑐᒥᖓ ᓱᖁᑎᒃᓴᖏᑉᐸᑦ ᐱᔪᓐᓇᖏᑦᑐᖅ ᐅᑎᖅᕕᐅᓂᕐᒥᒃ ᑕᒡᕙᓂ 

ᑎᑎᕋᖅᓯᒪᔪᒥᒃ ᒐᕙᒪᒃᑯᑦ ᐊᑭᒃᖠᒋᐊᕈᑎᖓᑕ ᐊᑭᓂᒃ ᐋᕿᒃᑕᐅᓯᒪᔪᓂᒃ. 

b) ᐱ) ᐊᑐᖅᑐᓄᑦ ᐅᖓᑖᓅᖏᑦᑐᖅ 25 ᐅᓪᓗᖅᓯᐅᑎᑦ ᐅᓪᓗᖏᓐᓂ, ᑭᒃᑯᑐᐃᓐᓇᕐᓄᑦ 

ᐱᔨᑦᑎᕋᖅᑏᑦ ᐅᑎᖅᕕᐅᔪᓐᓇᖅᑐᖅ ᐊᑭᓪᓚᑦᑖᕆᓚᐅᖅᑕᖏᑦ ᐊᑭᓕᒐᒃᓴᑦ ᒪᓕᒡᓗᒋᑦ 

ᐊᖏᖅᑕᐅᓯᒪᔪᓄᑦ ᑐᔪᕐᒥᔾᔪᑎᓄᑦ.  

c) ᑎ) ᐊᑐᖅᑐᑦ ᐅᖓᑖᓄᓪᓗ 25 ᐅᓪᓗᐃᑦ, ᐃᒪᐃᒐᔪᒃᑐᖅ ᐱᓕᕆᔭᖅᑐᕐᓂᕐᒧᑦ ᐊᐅᓪᓚᖅᑎ 

ᐊᕿᒃᓯᕙᒌᕐᓂᐊᖅᑐᖅ ᓂᕆᐅᒋᔭᐅᔪᖅ ᓈᒻᒪᒃᑐᒥᒃ ᑐᑭᓕᖕᒥᒃ ᑐᔪᕐᒥᕕᖃᕐᓂᐊᕐᓗᓂ 

ᐱᓇᓱᐊᕈᓯᒧᑦ ᑕᖅᑭᒨᖓᔪᒧᓪᓘᓐᓃᑦ. 

d) ᑭ) ᐱᓕᕆᔭᖅᑐᕐᓂᕐᒧᑦ ᐊᐅᓪᓚᖅᑎ ᓇᖕᒥᓂᖅ ᓄᖅᑲᖅᑎᑦᑎᔪᓐᓇᕐᑐᖅ ᐊᑐᖏᑕᕕᓂᕐᒥᓂᒃ 

ᐃᓂᓕᐅᖅᓯᒪᔪᒥᒃ ᑐᔪᕐᒥᕕᖕᒧᑦ ᐊᖏᕈᑕᐅᔪᒧᑦ ᑕᒡᕗᖔᑦᑎᐊᖅᓯᒪᔪᒧᑦ ᐊᑭᓖᓗᓂᓗ 

ᓄᖅᑲᖅᑎᑦᑎᖏᑐᐊᕐᓂᖅᐸᑦ ᑐᔪᕐᒥᕕᖕᒥ. ᑖᓐᓇ ᐋᕿᒋᐊᖅᑕᐅᔪᓐᓇᖅᑐᖅ ᖃᓄᐃᑦᑑᓚᐅᕐᓂᖓ 

ᑐᔪᕐᒥᔪᓐᓃᕐᓂᕐᒧᑦ ᐱᔾᔪᑎᑦᑎᐊᕙᐅᒃᐸᑦ ᐊᒻᒪᓗ ᓈᒻᒪᒋᔭᐅᒍᓂ ᐱᔾᔪᑎᕕᓈ ᑐᓂᔭᐅᒃᐸᑦ. 

2) ᑮᓇᐅᔭᓕᐅᕐᕕᐅᓇᓱᖏᑦᑐᑦ ᐅᕝᕙᓘᓐᓂᑦ ᓇᖕᒥᓂᕆᔭᐅᔪᑦ ᑐᔪᕐᒥᕖᑦ: 

a) ᐃ) ᐱᓕᕆᔭᖅᑐᕐᓂᕐᒧᑦ ᐊᐅᓪᓚᖅᑎ ᑐᔪᕐᒥᔪᓐᓇᖅᑐᖅ ᓇᖕᒥᓂᕆᔭᐅᔪᒥᒃ 

ᐅᑎᖅᑎᕕᐅᓇᔭᖅᖢᓂᓗ ᐋᕿᒃᑕᐅᓯᒪᔪᒥᒃ ᐅᐃᒍᐊ ᐃ (ᓇᓕᖅᑲᖃᕆᐊᖃᖏᑦᑐᖅ). 

b) ᐱ) ᐊᑐᕐᓂᖅ ᐊᓯᖏᓐᓂᒃ ᐊᔾᔨᒋᖏᑕᖏᓐᓂ ᑐᔪᕐᒥᕖᑦ, ᓲᕐᓗ ᑐᐲᑦ ᓄᓇᒃᑰᕈᑎ ᐃᒡᓘᓯᓐᓈᑦ, 

ᐊᖏᖅᑕᐅᕙᒌᕐᓂᕐᒧᑦ ᐊᑎᓕᐅᖅᓯᒪᕙᒌᕆᐊᓕᑦ ᐅᑎᖅᑎᑕᐅᓗᑎᒡᓗ ᐊᖏᓂᖅᐹᖓᓄᑦ 

ᐊᑭᖓᓄᑦ ᓇᖕᒥᓂᕆᔭᐅᔪᒥᒃ ᑐᔪᕐᒥᓂᖅ ᐊᑭᖓ ᐋᕿᒃᑕᐅᓯᒪᔪᖅ ᒪᓕᒡᓗᒍ ᐅᐃᒍᐊ ᐃ 

(ᓇᓕᖅᑲᖃᕆᐊᓕᒃ). 

 

2.6. ᐊᖓᔪᖅᑲᐅᑎᖃᕐᕕᖕᓄᑦ ᐊᐅᓪᓚᕐᓂᖅ 

 

ᐱᓕᕆᔭᖅᑐᕐᓂᕐᒧᑦ ᐊᐅᓪᓚᖅᑎ ᐅᑎᖅᕕᐅᒐᔭᖅᑐᖅ ᐊᑐᒐᔪᒃᑐᓄᑦ ᐃᖏᕐᕋᔾᔪᑎᓄᑦ ᐊᑭᓕᕆᐊᓕᖕᓂᒃ 

ᐊᑐᕆᐊᖃᖅᑎᓪᓗᒋᑦ ᑕᐃᒪᐃᑦᑐᕕᓃᑦ ᐱᓕᕆᔭᖅᑐᖅᓯᒪᔪᑦ ᐊᖓᔪᖅᑳᖃᕐᕕᐅᑉ ᐊᕙᑖᓂ. ᐱᔪᓐᓇᕈᑕᐅᔪᖅ 

ᓄᓇᕗᑦ ᒐᕙᒪᖓᑕ ᐊᖏᖅᑕᐅᓯᒪᒃᐸᑦ, ᐊᑭᓕᖅᑕᐅᒋᐊᓕᒃ ᐃᖏᕐᕋᔾᔪᑎᓄᑦ ᐊᖓᔪᖅᑳᖃᕐᕕᐅᑉ ᐊᕙᑖᓂ 

ᐱᓕᕆᔭᖅᑐᖅᑑᑉ ᐊᐅᓪᓚᖅᑎᐅᑉ ᐃᒪᐃᑦᑑᓂᖅᐸᑦ: 

a) ᐃ) ᑖᒃᓯᕐᓂᖅᐸᑦ ᐱᓕᕆᕝᕕᒋᔭᖓᓂ ᐊᖏᕐᕋᖓᓄᑦ ᐱᓕᕆᔭᖅᑐᕐᓂᕐᒧᑦ ᐊᐅᓪᓚᖅᑎ 

ᐃᖅᑲᓇᐃᔭᕆᐊᖃᕐᓂᖅᐸᑦ ᐃᖅᑲᓇᐃᔭᕐᕕᐅᒐᔪᒃᑐᑦ ᐃᑲᕐᕋᑦ ᒪᓕᒡᓗᒋᑦ ᐊᑐᕐᓂᖅᐸᓪᓗ ᐅᓐᓄᒃᑯᑦ 

http://www.njc-cnm.gc.ca/directive/travel-voyage/s-td-dv-a3-eng.php
http://www.njc-cnm.gc.ca/directive/travel-voyage/s-td-dv-a3-eng.php


ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ  

ᐊᑐᐊᒐᖁᑎᖏᑦ 

ᐱᓕᕆᕙᒡᓗᓂ, ᓯᓚᓗᖕᓂᕐᒧᑦ ᐅᖓᓯᓗᐊᕐᓂᕐᒧᓪᓗ ᐱᔾᔪᑕᐅᓗᓂ ᐊᑐᕈᓐᓇᕋᔭᖏᑉᐸᑦ 

ᐃᖅᑲᓇᐃᔭᕆᐊᕐᓗᓂ ᐃᖅᑲᓇᐃᔮᓂᒡᓗᓂᓘᓐᓃᑦ; ᐅᕝᕙᓘᓐᓃᑦ 

b) ᐱ) ᐃᖏᕐᕋᔾᔪᑎᒥᒃ ᐊᑐᕆᐊᖃᒻᒪᕆᒃᐸᑦ ᐱᔾᔪᑎᖃᕐᓗᓂ ᐅᖁᒪᐃᓗᐊᖅᐸᑕ ᓇᒃᓴᒐᒃᓴᖏᑦ, 

ᐅᕝᕙᓘᓐᓃᑦ ᐃᒃᑲᕋᖓ ᓈᒻᒪᓈᖏᑉᐸᑦ ᖃᓄᐃᓕᖓᓂᐊᕐᓂᖓᓗ ᐱᔾᔪᑕᐅᒃᐸᑦ ᐊᑭᑐᓗᐊᕐᓂᕐᓗ 

ᑕᐃᒪᐃᑎᓪᓗᒋᑦ.



ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ  

ᐊᑐᐊᒐᖁᑎᖏᑦ 

ᐅᐃᒍᐊ ᐃ 

ᒐᕙᒪᖓᑦ ᓄᓇᕗᒻᒥ ᐅᑎᖅᑎᑦᑎᓂᐊᖅᐳᑦ ᐱᓕᕆᔭᖅᑐᕐᓂᕐᒧᑦ ᐊᐅᓪᓚᖅᑎᓄᑦ ᐊᑭᓕᕆᐊᖃᖅᑐᕕᓂᕐᓂᒃ 

ᐊᖏᖅᑕᐅᓯᒪᓗᑎ ᐱᓕᕆᔭᖅᑐᕐᓂᕐᒧᑦ ᐊᐅᓪᓚᖅᓯᒪᔪᑦ. ᐊᑭᖓ ᐋᕿᒃᓯᒪᔪᖅ ᓂᕆᔾᔪᑎᓄᑦ, ᐊᑲᕐᕆᔮᕈᑏᑦ ᐊᒻᒪ 

ᐅᖓᓯᖕᓂᖓᓄᑦ ᐊᑐᖅᑐᑦ ᐊᔾᔨᒌᒃᑐᑦ ᐋᕿᒃᑕᐅᓯᒪᔪᓂ ᒐᕙᒪᑐᖃᒃᑯᓐᓄᑦ ᑲᑎᒪᔨᓄᑦ. ᑖᒃᑯᐊ ᐊᑮᑦ ᐋᕿᒃᑕᐅᓯᒪᔪᑦ 

ᑕᑯᓇᒃᑕᐅᒃᑲᓐᓂᓲᑦ ᐊᕐᕋᒍᑕᒫᑦ ᕿᑎᖓᓂ ᓴᖅᑭᑕᐅᓪᓗᓂᓗ. ᐊᑐᓕᖃᑦᑕᕐᓗᓂ ᐊᐃᕆᓕ 1 ᐊᒻᒪ ᐅᑐᐱᕆ 1 

ᐊᕐᕋᒍᑕᒫᑦ. ᑮᓇᐅᔭᓕᕆᔨᕐᔪᐊᖅ ᑭᒡᒐᖅᑐᐃᔪᖅ ᓄᓇᕗᑦ ᒐᕙᒪᖓᓂᑦ ᑕᑯᓇᑦᑎᐊᖃᑦᑕᕐᓂᐊᖅᑐᖅ ᐋᕿᒋᐊᕐᓗᒋᓪᓗ 

ᐊᓯᔾᔨᖅᑕᐅᔪᑦ ᓄᓇᕗᑦ ᒐᕙᒪᖓᑕ ᐊᑭᓪᓗᐊᑦ ᐋᕿᒃᓯᒪᔭᖏᑦ. 

 

ᐊᑭᓪᓗᐊᑦ (ᐱᒋᐊᖅᑐᖅ - ᐅᑐᐱᕆ 1, 2015) 

ᐱᓕᕆᔭᖅᑐᕐᓂᕐᒧᑦ ᐊᐅᓪᓚᕐᓂᖅ 

ᓂᕆᔾᔪᑏᑦ ᐊᑲᕐᕆᔮᕈᑏᓪᓗ ᐊᑭᓕᕆᐊᓖᑦ ᐱᔪᓐᓇᖅᑕᐅᔪᑦ ᐊᐅᓪᓚᖅᓯᒪᓂᐊᖅᑐᓄᑦ ᐅᑯᓇᓂ: 

 

ᐅᑯᓇᓂ ᐃᓗᐊᓂ ᐅᖓᑖᓅᖏᑦᑐᖅ 25 ᐊᕐᕌᒍ ᐅᓪᓗᖏᓐᓂ, ᐱᓕᕆᓂᖅ ᒪᓕᒡᓗᒍ ᐊᑭᓕᖅᑕᐅᓂᐊᖅᑐᑦ.  

ᐃᖅᑲᓇᐃᔭᖅᑎ ᐊᐅᓪᓚᖅᓯᒪᔪᖅ ᐅᓪᓗᖅ ᓇᑉᐸᖓᓂ ᑐᒃᓯᕋᕈᓐᓇᖅᑐᖅ ᓇᖕᒥᓂᕐᒨᖓᔪᒧᑦ ᓂᕆᔾᔪᑎᑦ ᐊᑲᕐᕆᔮᕈᑎᓪᓗ 

ᐱᔪᓐᓇᖅᐸᑦ. 

 

 ᓄᓇᕗᑦ ᓄᓇᑦᑎᐊ ᔫᑳᓐ/ᐊᓛᔅᑲ ᑲᓇᑕ/ᐊᒥᐊᓕᒐᐃᑦ 

ᐅᓪᓛᕈᒻᒥᑕᐃᑦ $24.10 $22.55 $16.00 $ 16.55 

ᓂᕆᓐᓇᒥ 34.70 24.90 18.90 16.80 

ᐅᓐᓄᒃᓯᐅᑦ 73.60 56.60 51.90 44.40 

ᐊᑲᕐᕆᔮᕈᑎᑦ 17.30 17.30 17.30 17.30 

     

ᑲᑎᓪᓗᒋᑦ ᐅᓪᓗᕐᒧᑦ $ 149.70 $ 121.35 $ 104.10 $ 95.05 

ᐃᓚᐅᖏᓪᓗᑎᒃ ᓄᓇᓕᖕᓂ ᓴᓗᒻᒪᖅᓴᖅᑕᐅᔾᔪᑏᑦ ᐅᕝᕙᓗ ᐃᒡᓗᕈᓯᖃᑦᑎᐊᖏᑉᐸᑕ ᑲᑎᒪᕝᕕᖃᑦᑎᐊᖏᑉᐸᑕᓘᓐᓃᑦ, 

ᐊᐅᓪᓚᖅᓯᒪᓂᕆᓂᐊᖅᑕᖓ ᐅᖓᑖᓅᖅᐸᑦ 25 ᐊᕐᕌᒎᑉ ᐅᓪᓗᖏᓐᓂ ᐅᐸᒃᓯᒪᔭᖓᓂ ᐊᑭᑐᓛᖑᔪᖅ 

ᑐᒃᓯᕋᖅᑕᐅᔪᓐᓇᖅᑐᖅ ᓂᕆᔾᔪᑎᓄᑦ (ᑕᑯᓗᒍ ᕿᕐᓂᕐᓂᖅ ᑎᑎᖅᓯᒪᔪᖅ ᖁᓛᓂ) ᒥᒃᖠᒋᐊᖅᑕᐅᓂᐊᖅᑐᖅ ($20.00) 

ᐅᓪᓗᕐᒧᑦ ᑕᒪᐃᓐᓄᑦ ᐅᓪᓗᓄᑦ ᐊᔪᖏᓪᓗᑎᒃ (25) ᐅᓪᓗᖅᓯᐅᑎᐅᑉ ᐅᓪᓗᖏᓐᓂ. 

ᓇᖕᒥᓂᕆᔭᐅᔪᒥᒃ ᑐᔪᕐᒥᓂᖅ 

ᓄᓇᕗᒻᒥ - $75.00 ᐅᓐᓄᒧᑦ (ᓇᓕᖃᖃᕆᐊᖃᖏᑦᑐᖅ) 

ᓄᓇᕗᑦ ᓯᓚᑖᓂ - $50.00 ᐅᓐᓄᒧᑦ (ᓇᓕᖃᖃᕆᐊᖃᖏᑦᑐᖅ) 

ᐸᐃᕆᔭᐅᑎᑦᑎᓂᕐᒧᑦ ᓄᑕᕋᕐᒥᒃ 

$45.00 ᐅᓪᓗᖅ ᐊᑕᐅᓯᖅ, ᓄᑕᕋᖅ ᐊᑕᐅᓯᖅ (ᓇᓕᖅᑲᖃᕆᐊᓕᒃ) 

ᐊᓐᓄᕌᓂᒃ ᐅᐊᓴᐃᓂᖅ 



ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ  

ᐊᑐᐊᒐᖁᑎᖏᑦ 

   

ᑐᑭᒧᐊᕈᑎᒃᓴᐅᑉ ᓈᓴᐅᑖ. 820-1  2 ᒪᒃᐱᒐᖅ ᐅᕙᙵᑦ 7 2 

ᐅᓪᓘᒃ ᒪᕐᕉᒃ ᐱᐊᓂᒃᑎᓪᓗᒋᒃ ᐱᓕᕆᔭᖅᑐᕐᓂᕐᒧᑦ ᐊᐅᓪᓚᖅᓯᒪᓗᓂ, ᐊᖏᓛᖑᔪᖅ ($3.00) ᐅᓪᓗᖅ ᐊᑕᐅᓯᖅ 

ᐅᖓᑖᓄᓪᓗ (ᓇᓕᖃᖃᕆᐊᓕᒃ) 

ᐅᖓᓯᖕᓂᖓᓄᑦ 

ᐃᖏᕐᕋᔾᔪᑏᑦ: 

ᐊᑭᓕᕆᐊᓕᒃ ᓴᕕᕋᔭᐃᑦ ᒪᓕᒡᓗᒋᑦ ᐅᖓᓯᖕᓂᖓ ᐊᑐᕐᓗᓂ ᓇᖕᒥᓂᕆᔭᐅᔪᒥᒃ ᓄᓇᓯᐅᑎᒥᒃ ᐊᖏᖅᑕᐅᓯᒪᔪᒥᒃ 

ᒐᕙᒪᒃᑯᑦ ᐱᓕᕆᕝᕕᖓᓂ ᐊᐅᓪᓚᖅᓯᒪᓗᓂ $0.610/ᐅᖓᓯᖕᓂᖓ (ᑖᒃᓰᔭᕈᑏᑦ ᐃᓚᐅᔪᑦ).  

ᑖᓐᓇ ᐊᑭ ᐃᓚᐅᑎᑦᑎᔪᖅ ᐊᐅᓪᓚᖅᓯᒪᓂᕐᒧᑦ ᐃᓗᐊᓂ ᐊᒻᒪ ᓯᓚᑖᓂ ᓄᓇᕗᒻᒥ.  

ᐊᖅᑯᑎᒃᑰᖏᑦᑐᓐᓇᖅᑐᑦ ᐃᖏᕐᕋᔾᔪᑏᑦ: 

           ᓄᓇᕗᑦ ᒐᕙᒪᖓᓄᑦ ᐊᑐᐃᓐᓇᖅ    $7.50 ᐃᑲᕐᕋᖅ ᐊᑐᖅᑕᐅᑎᓪᓗᒍ 

              (ᐊᒻᒪᓗ $5.00 ᐅᓪᓗᒧᑦ ᐊᑕᐅᓯᕐᒧᑦ ᐅᓪᓘᓪᓘᓐᓃᑦ ᐃᓚᐃᓐᓇᖓᓄᑦ ᐊᑐᖅᑕᐅᓂᖓᓄᑦ) 

           ᐱᓕᕆᔭᖅᑐᕐᓂᕐᒧᑦ ᐊᐅᓪᓚᖅᑎᒧᑦ ᐊᑐᐃᓐᓇᖅ     $7.50 ᐃᑲᕐᕋᖅ ᐊᑐᖅᑕᐅᑎᓪᓗᒍ 

ᐱᓕᕆᔭᖅᑐᕐᓂᕐᒧᑦ ᐊᐅᓪᓚᖅᑏᑦ ᓄᓇᕐᔪᐊᒥ: 

 

ᐅᓪᓗᕐᒨᖓᔪᑦ ᐊᑮᑦ ᓄᓇᕐᔪᐊᒥ ᑲᑎᑎᖅᑕᐅᔭᕆᐊᖃᖅᐳᑦ ᐊᑐᕐᓗᑎᒃ ᓄᓇᕐᔪᐊᒥ ᐱᔪᓐᓇᖅᑎᔾᔪᑦ ᐊᑭᓕᐅᖅᑕᐅᓯᒪᔪᑦ 

ᑎᑎᕋᖅᓯᒪᔪᑦ ᒐᕙᒪᖓᓂ ᑲᓇᑕᐅᑉ ᐊᕕᒃᑐᖅᓯᒪᔪᓄᑦ ᓄᓇᓕᕐᔪᐊᓄᑦ ᑲᑎᒪᔨᐅᔪᓄᑦ ᐃᑭᐊᖅᑭᕕᒃᑯᑦ ᑐᑭᓯᒋᐊᕐᕕᖓᒍᑦ.  

ᑖᓐᓇ ᐃᑭᐊᖅᑭᕕᒃᑯᑦ ᑐᑭᓯᒋᐊᕐᕕᒃ ᓴᖅᑮᓲᖅ ᐊᐅᓪᓚᕐᓂᕐᒧᑦ ᐱᔪᓐᓇᐅᑎ ᐊᑭᖏᓐᓂᒃ ᓄᓇᓕᐸᐅᔭᐃᑦ ᒪᓕᒡᓗᒋᑦ 

ᒫᓐᓇᒨᓕᖓᔪᑦ ᐱᑕᖃᖅᑐᑦ ᓄᓇᓕᖕᓂ.  ᐃᑭᐊᖅᑭᕕᒃ ᑐᑭᓯᒋᐊᕐᕕᒃ ᑎᑎᕋᖅᓯᒪᔪᖅ ᐊᑖᓂ: 

http://www.njc-cnm.gc.ca/directive/app_d.php?lang=eng 

 

ᑭᐳᒍᑎᓂᕐᒧᑦ ᐊᑭᓂᒃ ᐊᑐᖅᑕᐅᔪᓐᓇᖅᑐᑦ ᑲᑎᑎᖅᑕᐅᓗᑎᒃ ᑲᓇᑕᒥ ᑮᓇᐅᔭᑦ ᐊᔾᔨᕐᓚᖓᓂ ᓄᓇᓕᖕᓂ ᑲᑎᖕᖓᐅᖅᑐᑦ 

ᑲᑎᒪᔩᑦ ᐊᐅᓪᓚᕐᓂᕐᒧᑦ ᐱᔭᐅᔪᓐᓇᖅᑐᑦ ᐊᑮᑦ ᐊᑐᐃᓐᓇᐅᑎᑕᐅᔪᑦ ᑮᓇᐅᔭᖃᐅᑎᒃᑯᕕᖕᒥ ᑲᓇᑕᒥ.  ᐃᑭᐊᖅᑭᕕᒃ 

ᑐᑭᓯᒋᐊᕐᕕᒃ ᑎᑎᕋᖅᓯᒪᔪᖅ ᐊᑖᓂ: 

http://www.bankofcanada.ca/en/rates/exchform.html 

 

ᐱᓕᕆᔭᖅᑐᕐᓂᕐᒧᑦ ᐊᐅᓪᓚᖅᑏᑦ ᐊᑐᓪᓗᐊᕐᒥᔪᑦ 2.3 – ᐅᑎᖅᑎᑦᑎᓂᖅ ᐊᑐᕐᓂᑯᓂᒃ ᑕᒡᕙᖕᖓᑦ ᐊᑐᖁᔭᐅᔪᓂ, 

ᐅᕙᖓᑦ 2) ᐃ), ᐅᖃᖅᓯᒪᖕᒪᑦ “ᐅᓪᓗᕐᒨᓕᖓᔪᖅ ᓂᕆᔾᔪᑎ ᒥᑭᓗᐊᖅᐸᑦ ᓄᓇᓕᖕᒥ, ᐊᐅᓪᓚᖅᓯᒪᔪᖅ 

ᑐᒃᓯᕋᕈᓐᓇᖅᑐᖅ ᐊᑭᓪᓚᑦᑖᖓᓂ ᓂᕆᔾᔪᑎᖓᑕ (ᓇᓕᖃᖃᕆᐊᓕᒃ).  ᓇᓕᖅᑲᐃᑦ ᑐᓂᔭᐅᔪᓐᓇᖏᑉᐸᑕ, 

ᐅᑎᖅᑎᕕᐅᓇᔭᖅᑐᖅ ᐊᑐᕐᓗᒍ ᓂᕆᔾᔪᑎᓄᑦ ᐊᑭᖓ ᐋᕿᒃᑕᐅᓯᒪᔪᖅ ᒪᓕᒡᓗᒍ ᐅᐃᒍᐊ ᐃ-ᒥ.   

 

http://www.njc-cnm.gc.ca/directive/app_d.php?lang=eng
http://www.bankofcanada.ca/en/rates/exchform.html

